Llythyr Jwdas 5
Pa fath o bethau mae’r athrawon ffals yn wneud a dweud?

Breuddwydion ydy sail beth maen nhw'n ei ddysgu.

Mae nhw’n bobl balch. Mae nhw’n rhoi sail i’w credoau bach eu hunain – breuddwydion ffôl heb unrhyw sail yng ngair Duw. Mae nhw’n cymryd y Beibl ac yn ei newid i’w siwtio. Dim gormod ar y tro – dim ond mymryn bach ar y tro, ond mae’n arwain i lwybrau peryglus.
Mae nhw’n meddwl eu bod nhw’n esbonio’r gair ond dydyn nhw ddim. Mae nhw’n breuddwydio bod y gwir ganddyn nhw, ond breuddwydio yn wir mae nhw. 

Yn eu balchder mae nhw’n amharchu’r Beibl. Mae nhw’n sarhau’r Hen Destament ac yn insyltio seiliau hanesyddol y ffydd Gristnogol. Mae nhw’n chwerthin am y gwyrthiau ac yn awgrymu bod y pethau yna yn iawn i bobl heb addysg, ond i bawb call dydi’r ‘pethau yna’ ddim yn dderbyniol.

Ond yn adnod 10 mae Jwdas yn ein dysgu ni,

 ....mae’r bobl yma yn sarhau pethau dyn nhw ddim yn eu deall! Maen nhw fel anifeiliaid direswm, yn dilyn eu greddfau rhywiol, ac yn gwneud beth bynnag maen nhw eisiau! A dyna'n union fydd yn eu dinistrio nhw yn y diwedd!
Dydi’r bobl yma ddim yn deall gair Duw. Does ganddyn nhw ddim clem mewn gwirionedd beth yw’r efengyl go iawn.

Gwae nhw! Maen nhw wedi dilyn esiampl Cain. Maen nhw fel Balaam, yn rhuthro i wneud unrhyw beth am arian. Maen nhw wedi gwrthryfela fel Cora, a byddan nhw hefyd yn cael eu dinistrio!

Mae Cain, Balaam a Cora yn ddynion o gyfnod yr Hen Destament. Llofrudd oedd Cain, a Baalam ddysgodd Balac i ddenu pobl Israel i bechu. Gwnaeth iddyn nhw fwyta bwyd wedi ei aberthu i eilun-dduwiau a phechu’n rhywiol (Datguddiad 2:14).
Arweiniodd Cora wrthryfel agored yn erbyn Duw ac yn gosb fe agorodd y tir o dan ei draed a’i lyncu ynghyd â’i deulu, ei ddynion a’i eiddo.
Mae nhw’n gwrthod llwybr Duw ac yn gwrthod achubiaeth yn Iesu Grist.

 Martyn Williams (wedi ei seilio ar anerchiadau a draddodwyd yng Nghynhadledd y Mudiad Efengylaidd, Awst 2009)

